
ᐅᓪᓗᒃᑯᑦ, 

 
ᑎᑎᕋᖅᑐᖓ ᐅᓪᓗᒥ ᐃᖅᑲᐃᑎᑦᓯᒋᐊᕈᒪᑦᓱᖓ ᑎᓕᐅᕆᒋᐊᖅᓱᖓᓗ ᐃᓘᓐᓇᖏᓐᓂᑦ ᒐᕙᒪᒃᑯᑦ ᓄᓇᕗᒻᒥᑦ (GN) 

ᐃᖅᑲᓇᐃᔭᖅᑎᖏᓐᓂᑦ ᐃᓚᒋᔭᐅᖁᑦᓱᒋᑦ ᓄᓇᕗᒻᒥᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᑦ ᖃᐅᔨᓴᕐᓂᕐᒧᑦ (NGES); ᖃᕆᑕᐅᔭᒃᑯᑦ 

ᖃᐅᔨᓴᕐᓂᖅ ᐊᑐᐃᓐᓇᐅᑎᑦᓯᓂᐊᖅᑐᖅ ᐃᖅᑲᓇᐃᔭᖅᑎᓄᑦ ᐱᕕᖃᕐᓂᕐᒥᑦ ᐅᖃᐅᓯᖃᕐᓂᕐᒥᑦ ᐃᓱᒪᒋᔭᖏᓐᓂᑦ ᖃᐅᔨᓯᒪᔭᖏᓐᓂᑦ 

ᐃᖅᑲᓇᐃᔭᕐᕕᒻᒥᑦ.   

 
ᐃᓘᓐᓇᑎᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖅᑐᑦ ᓄᓇᕗᒻᒥᑦ ᐊᒥᓱᒐᓚᓐᓂᑦ ᐃᕐᖐᓐᓇᒃᑰᕈᑎᒃᑯᑦ ᑎᑭᑕᐅᓯᒪᓕᖅᑐᑦ 

ᑲᓇᑕᒥ ᓈᓴᐃᔨᒃᑯᓐᓂᑦ ᖃᐃᖁᔨᔪᓂᑦ ᐃᓚᒋᔭᐅᖁᔨᓂᕐᒥᑦ ᖃᐅᔨᓴᕐᓂᕐᒧᑦ. ᖃᐅᔨᓴᕐᓂᖅ ᐊᐱᖅᓱᕐᓂᐊᖅᑐᑦ ᐊᐱᖅᑯᑎᓂᑦ 

ᐊᔾᔨᒌᖏᑦᑐᓂᑦ ᐅᖃᐅᓯᑦᓴᕐᓂᑦ, ᓲᕐᓗ ᐅᖃᐅᓯᕐᒥᑦ ᐊᑐᖅᑕᐅᕙᑦᑐᓂᑦ ᐃᖅᑲᓇᐃᔭᕐᕕᒻᒥᑦ, ᐊᑐᖅᑕᐅᔪᓐᓇᖅᑐᑦ, ᐊᑐᐃᓐᓇᖃᕐᓂᕐᒥᑦ 

ᐊᐳᖅᑕᐅᔾᔪᑕᐅᔪᓂᓪᓗ ᐃᖅᑲᓇᐃᔮᒥᒃ ᐃᓕᓐᓂᐊᕐᓂᕐᒥᑦ, ᐱᔪᒪᔭᕆᔭᐅᔪᓂᓪᓗ ᐃᖅᑲᓇᐃᔮᒃᑯᑦ ᓯᕗᕙᕈᒪᓂᕐᒧᑦ.    

 
ᓄᓇᕗᒻᒥᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᑦ ᖃᐅᔨᓴᕐᓂᕐᒧᑦ ᐊᐅᓚᑕᐅᔪᖅ ᑲᓇᑕᒥ ᓈᓴᐃᔨᒃᑯᓐᓄᑦ ᑲᑐᔾᔨᖃᑎᒌᑦᓱᑎᒃ 

ᓴᖅᑭᖅᑕᐅᓚᐅᖅᓯᒪᔪᖅ ᒐᕙᒪᒃᑯᓐᓄᑦ ᑲᓇᑕᒥ, ᓄᓇᕗᒻᒥᑦ ᑐᙵᕕᒃᑯᓄᑦ ᒐᕙᒪᒃᑯᓐᓄᓪᓗ ᓄᓇᕗᒻᒥᑦ.    
 
ᑐᑭᓯᒋᐊᕈᑏᑦ ᓄᐊᑕᐅᔪᑦ ᑖᑦᓱᒧᖓ ᖃᐅᔨᓴᕐᓂᕐᒧᑦ ᐱᒻᒪᕆᐅᕗᖅ ᓇᓗᓇᐃᖅᓯᓂᕐᒥᑦ ᒐᕙᒪᒃᑯᑦ ᓄᓇᕗᒻᒥᑦ ᐊᑐᕈᓐᓇᖅᑐᓂᑦ 

ᑐᙵᕕᖃᕐᓂᕐᒥᑦ. ᑲᑎᖅᓱᖅᓯᒪᔪᑦ ᐃᑲᔪᕐᓂᐊᖅᑐᑦ ᒐᕙᒪᒃᑯᓐᓂᑦ ᐃᓄᐃᓪᓗ ᑲᑐᔾᔨᖃᑎᒌᖏᓐᓂᑦ ᓇᓗᓇᐃᖅᓯᓂᕐᒥᑦ ᓱᓇᐃᑦ 

ᑲᔪᓯᓂᖃᑦᓯᐊᕐᒪᖔᑕ ᐊᑐᓂᑦ ᐱᓕᕆᕝᕕᓐᓂᑦ ᓇᒥᓪᓗ ᐱᐅᓯᕚᓪᓕᑎᑦᓯᔭᕆᐊᖃᕐᓂᕐᒥᑦ. ᑐᑭᓯᒋᐊᕈᑏᑦ ᐃᑲᔪᖅᓂᐊᕐᒥᔪᑦ 

ᐅᓄᖅᓯᑎᑦᓯᓂᕐᒥᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒥᑦ ᒐᕙᒪᒃᑯᓐᓂᑦ ᐱᔭᕆᐊᖃᕐᓂᖏᓐᓄᑦ ᑎᑎᕋᖅᓯᒪᔪᒥᑦ 23 ᓄᓇᕗᒻᒥᑦ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᑦ.  

 
ᖃᐅᔨᑎᑕᐅᓯᒪᓕᕋᒪ ᐃᓚᖏᑦ ᒐᕙᒪᒃᑯᑦ ᓄᓇᕗᒻᒥᑦ ᐃᖅᑲᓇᐃᔭᖅᑏᑦ ᐱᔾᔪᑎᖃᕆᐊᖏᓐᓂᑦ ᐊᑐᕈᓐᓇᓂᕐᒥᑦ ᓄᓇᕗᒻᒥᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᑦ ᖃᐅᔨᓴᕐᓂᕐᒧᑦ ᐃᖅᑲᓇᐃᔭᖅᕕᖏᑦᑕ ᖃᕆᑕᐅᔭᖏᓐᓂᑦ. ᑕᒪᓐᓇ ᐱᔾᔪᑕᐅᑉᐸᑦ, ᖃᐅᔨᒃᑲᑭᑦ 

ᑲᓇᑕᒥ ᓈᓴᐃᔩᑦ ᐃᑲᔪᖅᑎᖏᑦ ᐅᕗᖓ 1-877-949-9492 ᐅᕝᕙᓘᓐᓃᑦ 
statcan.sos.statcan@canada.ca. ᐃᓚᒋᔭᐅᓃᑦ ᐱᒻᒪᕆᐅᕗᖅ ᐃᓱᒪᒋᔭᑎᓪᓗ ᐱᔭᐅᔭᕆᐊᖃᖅᑐᑦ! 

ᑎᓕᐅᕆᒋᐊᖅᑐᖓ ᐃᓕᓐᓂᑦ ᐱᕕᖃᖁᔨᑦᓱᖓ ᖃᐅᔨᒃᑲᐃᖁᔨᓂᕐᒥᑦ ᑲᓇᑕᒥ ᓈᓴᐃᔩᑦ ᐃᑲᔪᖅᑎᖏᓐᓂᑦ ᐃᓱᒫᓘᑎᖃᑐᐊᕈᕕᑦ.  

 
ᖃᐅᔨᒋᐊᑲᓐᓂᕈᓐᓇᖅᑐᑎᑦ ᓄᓇᕗᒻᒥᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᑦ ᖃᐅᔨᓴᕐᓂᕐᒧᑦ ᑕᑯᓂᐊᕐᓗᒍ ᑲᓇᑕᒥ ᓈᓴᐃᔩᑦ 

ᐃᑭᐊᖅᑭᕕᖓᓄᑦ ᐅᕗᖓ www.statcan.gc.ca/nges ᖃᐅᔨᒃᑲᕐᓗᒍᓘᓐᓃᑦ ᕋᐃᐊᓐ ᒪᔮᓐ ᐅᕗᖓ (867) 473-2693 

ᐅᕝᕙᓘᓐᓃᑦ rmazan@gov.nu.ca.  
 
ᑐᑭᓯᒋᐊᕈᑏᑦ ᐊᑐᐃᓐᓇᐅᑎᑕᑎᑦ ᑲᙳᓇᖅᑑᑎᑕᐅᓂᐊᖅᑐᑦ ᐊᑐᖅᑕᐅᓂᐊᖅᓱᑎᓪᓗ ᓈᓴᐃᓂᕐᒧᑦ ᐱᔾᔪᑕᐅᓗᑎᒃ. ᖁᔭᓐᓇᒦᒃ 

ᐃᓱᒪᒋᔭᓐᓂᒃ ᐅᖃᕈᓐᓇᕋᕕᑦ. ᐃᓱᒪᒋᔭᖃᑎᑦ ᐊᑑᑎᖃᕐᒪᑕ ᐃᑲᔪᖅᓯᓂᖃᕐᓂᐊᖅᓱᑎᓪᓗ ᐃᖅᑲᓇᐃᔭᕐᕕᑦᓯᐊᕙᐅᓂᖅᓴᒧᑦ. 

 
ᐱᕕᖃᕐᓂᐊᖅᑐᑎ ᔫᓂ 17, 2016−ᒧᓄ ᐱᔭᕇᖅᓂᐊᕐᓗᒍ ᓄᓇᕗᒻᒥᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᑦ ᖃᐅᔨᓴᕈᑎ! ᖃᐅᔨᒋᐊᕈᒃ 

ᒐᕙᒪᒃᑯᓐᓂᑦ ᐃᕐᖐᓐᓇᒃᑰᕈᑏᑦ ᐃᓚᒋᔭᐅᓂᐊᕐᓗᑎᑦ!  

 
ᑎᑎᕋᖅᑐᖅ,  

 
ᑕᐃᕕᑎ ᐊᕿᐊᕈᖅ 

ᑐᓪᓕᐊ ᒥᓂᔅᑕᐅᑉ ᒐᕙᒪᓕᕆᔨᒃᑯᓐᓄᑦ 

